Stanovnici Sanskog Mosta su odlučili: Najviše glasova dobila inicijativa za uređenje plaža
Inicijativa za uređenje plaža Gerzovo i Radinovac, koja uključuje postavljanje mobilijara, klupa, kanti za smeće, i ostalih sličnih elemenata, dobila je najviše glasova građana Sanskog Mosta. 
Glasanje je organizovao Forum za građanske inicijative Općine Sanski Most, koji djeluje kroz Regionalni program lokalne demokratije na Zapadnom Balkanu - ReLOaD3, s ciljem unapređenja kvaliteta života svih stanovnika i stanovnica. 
ReLOaD3 finansira Evropska unija, a provodi Razvojni program Ujedinjenih nacija (UNDP) u partnerstvu sa 14 općina i gradova, uključujući i Općinu Sanski Most.
U periodu od 18. do 29. juna 2026. godine, stanovnici i stanovnice općine Sanski Most su imali priliku glasati za jednu od tri inicijative koje unapređuju lokalnu zajednicu. Glasanje je bilo moguće putem online ankete, kao i ubacivanjem glasačkih listića u glasačku kutiju postavljenu u prostorijama Općine Sanski Most.
Ukupno je evidentirano 386 glasova, raspoređenih na sljedeći način:
1. Uređenje dodatnih parkovskih prostora za djecu, sa nabavkom mobilijara, uključujući i mobilijar prilagođen djeci sa poteškoćama u razvoju 
· 119 glasova
2. Uređenje plaža na teritoriji Sanskog Mosta
· 144 glasa
3. Unapređenje školskih prostora u Sanskom Mostu 
· 123 glasa
Realizacijom pobjedničke inicijative stvorit će se kvalitetniji uslovi za rekreativne, sportske i društvene aktivnosti, a istovremeno će se unaprijediti njihov izgled i funkcionalnost. 
Također, očekuje se da će realizacija ove inicijative dodatno doprinijeti promociji prirodnih ljepota Sanskog Mosta i jačanju pozitivnog imidža ove lokalne zajednice.
